
     Максатым: районыбыз тарихына, авылларына кагылышлы кайбер тарихи документларга, халыктан язып алынган мәгълүматларгә таянып, район  тарихын яктырту. 

    Бурычлар:
· Аксубай районы тарихына кагылышлы кайбер тарихи документларга, мәгълүмәтләргә таянып, районның тарихын яктырту.
· Югала барган тарихи мәгълүмәтләрне яңарту.
· Аксубай районы һәм  авылларының тарихын өйрәнү.















1.Кереш  сүз
     Туган җир...Туган авыл. Йөрәккә нинди якын, кадерле сүзләр. Безнең һәрберебезнең газиз туган йорты, нигезебез урнашкан кадерле туган авылы бар. Һәр авылның үзенә генә хас кабатланмас, истә кала торган урыннары күп. Кая гына барсак та, нинди генә матур урыннарны күреп соклансак та, туган төбәгебезнең гүзәллеген берни дә алыштыра алмый.
   Авыллар... Аларда безнең үткән тарихыбызның бер өлеше, халыкның моңы, кайгы-шатлыгы, куанычлары һәм сагышлары. Аларның кайберләре бик борынгы, икенчеләре  шактый соң барлыкка килгән. Һәрберсенең үз үсеш тарихы, үз даирәсе, үз мохите, үзенең данлыклы кешеләре бар. Шуның өстенә авыллар милләтебезгә, халкыбызга җиң сызганып хезмәт итүче кадрлар бирә торган изге урыннар. Авыллар гөрләп яшәсә, милләт, халык яшәр, үсәр һәм көчәер.














       
2.Төп өлеш
      Кеше һәрвакыт үз туган җирен яратып, аңа тартылып , аның үткәнен һәм бүгенгесен хәтердә барлап яши.Туган ягыңның, үз район һәм авылыңның тарихын белү  һәр кешенең изге бурычы. Аксубай төбәгенең үткәнене һәм бүгенге тормышын  куз алларга ярдәм иткән яңа “Ефэк юл буйлап ” китабы районның визит карточкасы булырлык. Чөнки ул аксубай районы авылларының тарихи һәм истәлекле урыннары турындагы легендалар һәм риваятьләрне үз эченә алган. Әлеге  риваятьләрне укып , без Шәхре Бану (Шәрбән) Болгар шәһәрчеге Мәрҗән, Ольга чишмәсе, Кызлар тавы (Татар Сөнчәлесе авылы) һ.б. тулырак мәгълүмәт алабыз.
        Ерак тарихка күз салсак, Казан ягы авылларының 1771-1773 елларда төркәлгән исемлегендә күрсәтелгәнчә, Аксубай авылы Казан губернасыЧистай өязе Иске Ибрай волостена керә. Ул чактагы документларда ул нәкъ шулай татарча итеп язылган. Аксубай -  “ак суга бай” мәгънәсендә бирелә. Икенче бер чыганаклардан күренгәнчә, бирегә патша ярлыгына ия чуаш кенәзе килеп чыга. Бу якларны бик ошатып, елга буенда узенэ җир сайлап алып, өч улы белән яшәргә кала. Улларының берсе акспай исемле була. Акспай, узенә Болгар шәһәрләреннән түбәндәрәк Аксу елгасы буенда урын алып, үз кешеләребелән төпләнә. Шуңа бәйле сорау туа : Аксубай Акспай дигән кеше исеменә бәйлеме, әллә Аксу елгасы атамасыннан барлыкка килгәнме? Р.Р. Фәхретдинов, Болгар чоры шәһәрчекләрен тасвирлаганда, Аксубай бистәсеннән ерак булмаган шәһәрчекне Аксу елгасы буенда урнашкан, дип яза. Урта гасыршәһәрчеге янында, чыннан да, шундый елга булган. Хәзер ул кибеп-корыганинде, тик аның әзләреннән күренгәнчә, ул сөлчә елгасына кушылган. Ә суАксубай төбәгендә, дөрестән дә, ниндидер ак кушылма тәэсирендэ ак төстә.
        Үзенең “Ташлар көе ” китабында Р.Фәхретдинов: “Аксубай районының кечкенә генә Барское Енорусскино авылында без мәйданы 30400 кв.м булган шәһәрчек калдыкларына тап булдык. Күп кенә керамик көнкүреш материаллар калдыкларыннан тыш, монда 14 гасырда караган күп санд аэпиграфик истәлек ташлары һәм шул чорда кулланышта булган көмеш җучи тәңкәләре таптык...”, - дип яза. Шунда табылган ике истәлек ташы Аксубай төбәкне өйрәнү музеенда саклана. Кайбер авылларыбызның тарихи ерак һун кабиләләренә барып тоташа. Татар Сөнчәлесе авылы янында авыл хуҗалыгы эшләрен алып барганда табылган ике һун казаны моңа дәлил булып тора. Р. Фэхретдинов язганча : “Бу уникаль табышның хәзерге Татарстан территориясенә килеп эләгүен һуннар һәм җирле кабиләләренең мәдәни яки сәүдәгә кагылышлы алыш-биреше дип кенә карарга ярамый. Ни өчен дигәндә, мондый казаннарда беркайчан да ризык әзерләмәгәннәр, чөнки алар көнкүрештә куллану өчен каралмаган, бик кыйммәтле әйбер булып саналган. Белгечләр ачыклаганда, һун казаннары патриархаль гаиләләрдә “Бердәмлек символы” булып саналган”. 
        Болгар дәүләте Җәгъфәр бине габдулла идарә иткән чакта гөрләп чәчәк ата. Урта Азия һәм көньякилләр белән дипломатик һәм сәүдә бәйләнешләре барлыкка килә. Бөек тарихчылар Ш. Мәрҗани һәм Р.Фәхретдин раславынча, Болгар дәүләте ул чорда сәүдә эшләре буенча Греция белән Ираннан кала өченче урында тора. Бирегә күпсанлы сәүдә кәрваннары килеп туктый.Галим Әнвәр Хәйриүзенең “Шәхре Бану- Шәрбән кыйссасы” китабында БөекЕфәк юлының безнең район аша узганлыгы турында бәян итә. Әгәр хәзерге Татарстан картасына күз салсак, әлеге маршрут болайрак итеп күз алдында килеп баса:сәүдә кәрваннары, Бөек шәһәр (Биләр), Шәрбән, Карасу, Сөнчәле, Татар Сөнчәлесе, МЮД, Иске Үзи авыллары аша үтеп, Зур Чирмешән елгасына чыга, аннан соң Рус Богдашкиносы, Киекле, Кече Камышлы, Нурлат,Югары Нурлат, Яңа Иглай, Якты Күл авылларын узып, Ульяновск өлкәсе аша көнякка юл тота.
Бу хезмәтемнең максаты районыбыз, авылларыбыз тарихына, кагылышлы кайбер тарихи документларга, халыктан язып алынган мәгълүматларгә таянып, район  тарихын яктырту. Район тарихын язу – җиңел түгел. Архивларда эзләнү, халыктан бөртекләп материал җыю һ.б. – бу авырлык түгел, аларга вакыт кына к
























3.Авыллар тарихы.
Аксубай –ак суга бай.
    Чулман елгасына койган Кече Чирмешән һәм Сөлчә елгалары буенда урнашуан. Аксубай төбәге элек-электән үзенең уңдырышлы кара  туфрагы белән төрле кабиләләрне үзенә тартып торган. Чишмәбашын мәңгелек чишмәләрдән алган  күп кушылдыклы кечкенә  елга буйлары  куе урманнар белән капланган. Кешеләр, шул якларга килеп.буш җирләре күп булган урман аланнарын эзләп табып, шунда йортлар корганнар. Урман аларны ашаткан, җылыткан, табигать казаларынна саклаган.
Безнең чорга кадәр сакланып килгән документлардан күренгәнчә, 1771 – 1773 еллардагы Казан ягы авыллары исемлегендә Аксубай – Казан губернасы Чистай өязе  Иске Ибрай  волостенаә кергән  авыл дип билгеләнгән. Әмма ул чордагы документларда хәзерге кебек “Аксубаево” дип түгел, ә “Аксубай” дип язылган. Р.Г.Фәхретдинов, Аксубай эшчеләр бистәсеннән ерак булмаган Болгар чоры шәһәрчеген  тасвирлаганда,шәһәрчек Ак –су елгасы буена урнашкан. Дип яза. Мондый исемдәге елга урта гасырдагы кирмән-шәһәрчектә булган. Хәзер инде ул елга кипкән, тик калган эзе буенча аның Сөлчә елгасына койганы аңлашыла. Аксубай “ак суга бай” дигәнне аңлата. Чыннан да, безнең яктагы суның ниндидер бер ак кушылмасы бар сыман. Хәзерге тикшеренүләр күрсәткәнчә, суда известь күләме югары дәрәҗәдә.

Шәһре Бану – Бану шәһәре.
       Болгар дәүләтенең беренче идарәчесе Силки Мәлик идарә иткән вакытта, Болгарт җирләрен басып алырга килгән руслар белән сугыш башлана. Болгар гаскәре күп сугышчысын югалта, әмма дошманны чигенергә мәҗбүр итәләр. Бу  сугыштаБолгар сугышчылары белән Смлки Мәликнең якыны – Ярмәк җитәкчелек итә. Чигенеп баручы гаскәрләрне куып барган вакытта , дошман угы аның атына кадала. Ат яраланып егыла. Ярмәк  ат өстеннән сикереп төшәргә өлгерсә дә, кыю кыю сугышчыны уннарча дошман чолгап ала.Ул аларга каршы ничек кенә көрәшмәсен, дошманнарның берсе арттан килеп аны аяктан ега.Каты яраланган Ярмәкне бәйләп дошман ягына алып китәләр.     Соңыннан аның хатыны Бану, кораллы гаскәр белән, ирен коткару өчен яуга килә. Алар бик тиз генә дошманнарны тар-мар итәләр. Бану бер чатыр эчендәбашы киселгән иренең гәүдәсен табып ала һәм шул урыннан ерак булмаган җирдә күмә. Тол калган Бану , иренең кабере янында, бу җирдә дошманнар тантана итмәсен өчен көрәшергәант итә.
     Башкалага кайткач, Бану үзенә урын таба алмый. Ул,Мәликтән ире күмелгән җиргәбарып яшәргә рөхсәт сорый. Үзе белән туганнарын, балаларын һәм хезмәтчеләрен алып, Ярмәк батыр кабере янындагы  тау итәгенә барып урнаша. Бану яшь кызларны яхшы әдәпкә, кул эшенә, аш-суга. Төрле фәннәргә, шул исәптән дингә һәм хәрби эшкә өйрәтә башлый. Яшь  кызлар тәрбияләнгән бу урында башта- “Кече Кирмән”,соңыннан “Кызлар каласы”дип аталаһәм Бану җитәкчелегендә Бөек Шәһәрне дошман һөҗүменнән саклау урыны булып тора. Иренә биргән антына Бану тугры кала: ул идарә иткәндә, бу якларга бер генә дошман да аяк басмый.
      Башкалада хан алмашына, Мәлик урынына тәхеткә Алмыш хан утыра . Ислам динен кабул итү сәбәпле, ул исемен Җәгъфәр бине Абдаллаһка алыштыра. Яңа җитәкче. Бануның хезмәтләрен югары бәяләп, берничә көнгә аны һәм аның кул астында тәрбияләнүчеләрне үзе янына чакыра, хәрби осталыкларын күрсәтүләрен сорый. Алар “Карасу” кирмәненнән ерак булмаган кырда тукталалар. Яшь кызлар үзләре өйрәнгән сугыш һөнәрләрен күрсәтәләр. Алар белән бергә 60 яшьлек Бану да ярыша,әмма ат чабышы вакытында  аның аты абынып китә,һәм Бану ханым иярдән егылып төшә, нәтиҗәдә умыртка баганасын сындырып. Өч көн газапланып яткач,ул үлә. Үләр алдыннан ул үзен иренең каберенә каршы урнашкан “Кызлар каласы”на җирләүләрен үтенә. Аның теләген үтиләр. Аны җирләгәндә , әмир Җәгъфәр бине Абдаллаһ  үзе килә. Ул Бануның үлемендә үзен гаепле тоя һәм , аның исемен мәңгеләштерү өчен, Бану төзегән “Кала тау” кирмәнен шул көннән “Шәһре Бану” дип атап йөртү турында әмер бирә. Соңрак, әйтергәҗиңел булсын өчен, бу авыл Шәрбән дип атала башлый.
                        Болгар шәһәре Мәрҗән.
       Яңа Үзи авылыннан ерак булмаган урманда бер тау бар.Бу тау итәгендә XIII гасырда Болгар ханлыгы шәһәре урнашкан булган.Анда болгарлар яшәгән,шәһәр белән Тырышмал атлы хан идарә иткән. Тырышмал хан тирә-яктаүзенең яхшы күңеллеһәм зирәк акыллы булуы,гадел һәм кешеләр турындакайгырта белүе белән дан казанган.Шуңа күрәанда яшәүчеләр үзләренең ханнарын бик яратканнар, шәһәрнең иминлегентәэмин итү өчентырышып хезмәт куйганнар. Моннан тыш, шәһәр кешеләре сугыш һөнәрләре серләрен дә бик яхшы үзләштергәннәр, кирәк чакта шәһәрне сакларга әзер  торганнар.
     Ханның берсеннән-берсе матур һәм акыллы җиде кызы булган. Бу кызлар да сугыш кораллары белән оста эш иткәннәр. Бервакыт хан шәһәренә дошман явы һөҗүм иткән. Үз илен якларга яше-карты күтәрелгән, тик көчләр тигез булмаган. Шул чакта хан кызлары дошманнарны үтеп чыкмаслык куе урманга кертергә хәйлә корганнар, ләкин аларның хәйләләре тормышка ашмаган.Тырышмал хан да дошмананр кулына эләккән.
     Котырынган дошман явы ханга һәм аның кызларына өч көн өчендәташлардан тау төзергә боерган.. Тау төзелеп беткәч, аларны тере килеш шунда күмәргә карар чыгарган. Тырышмал,кызларын коткаруны сорап,көн-төн Ходайга ялварган. Аллаһы Тәгалә, аның догаларын кабул итеп, кызларны якты йолдызга әверелдергән, ә Тырышмал хан үзе таудан түбәнгә сикергән. Дошманнар , аның гәүдәсен эзләп, тау астына  томырылганнар һәм гаҗәп хәлгә юлыкканнар: Тырышмал хан төшкән җирдә чишмә бәреп чыккан була. Шул көннән алып әлеге җир изге урынга әйләнә. Төнлә чишмә өстендә җиде йолдыз балкып яна, әйтерсең лә ханның кызлары әтиләре белән сөйләшә.
       Башка риваятьләр буенча.кызлар,аккошка әверелеп,Бидәр ягына очып киткәннәр.

                           Татар Сөнчәлесе авыллындагы Кызлар тавы.
    Татар Сөнчәлесе авылын төньяктан  искән салкын җилләрдән Евразиядәге иң эре архитектура җир корылмаларының берсе булган, җирле халык телендә “Кызлар тавы” дип аталган изге җир саклый. Кыз тавының иң югары урынында бер калкулык бар . Әбиләр сөйләвенчә ул –кызлар каберлеге..Бәлки шулайдыр да, чөнки элек элек-электән кешеләр бу җиргә сәфәр кылып. Үзләрен борчыган мәсьәләдә ярдәм итүен сорап.ходайга ялварганнар. Хәзер дә җәй  көннәрендә  монда кешеләрне еш очратырга була.
      Бу тау турында татарларның да, чуваш халкының да үз риваятьләре бар. Бер бай үзенең кызын үзе  кебек хәлле кешегә кияүгә бирергә тели, тик кызы яратмаган кешесенә кияүгә чыгуга катгый каршы килә. Ачуы чыккан ата кызын көчләп бирергә карар итә. Моны белеп алган кызы ата-анасының  йортыннан качып китә.
     Башта ул куе урманда яшеренеп ята, аннан соң иркен болыннарда йөри. Шулай йөри торгач, Сөлчә елгасы буенда бик матур җир күренеп ала һәм шунда яшәп калырга уйлый. Өйдән киткәндә, кыз үзе белән хезмәтче кызларны да иярткән була. Бергәләшеп  алар яңа җирдә зур йорт төзиләр. Зур йортта дус-тату яшәп яткан кызлардан көнләшүчеләр  дә табыла. Кайберләре, кызларны куркытып, байлыкларын тартып алырга омтылалар. Мондый усал ниятле  күршеләрдән саклану өчен, әлеге кыю кызлар таш кирмән төзеп куялар. Еллар үтү белән, кызлар яшәгән шәһәр дошман яуларына каршы торырлык  көчле кирмәнгә әйләнә.
       Бервакыт әтисе кызына, кирмәнне аңа калдырып үзенә әти-әнисенең йортына кайтырга куша. Горур кыз, соңгы сулышына кадәр үзенең дус кызлары белән бергә калачагы турында әйтеп. Әтисе тәкъдименнән баш тарта. Ачуы кабарган әтисе сугышчыларына  кирмәнне әйләндереп  алырга боера да кызының,  язмышына буйсынып, капканы ачуын таләп итә. Кыз каршы килә. Әтисе сугышчыларга һөҗүм итәргә боера. Үз шәһәрләрен саклап, кызлар һөҗүмгә каршы торалар, тик яхшы коралланган ир-ат сугышчыларны җиңү мөмкин булмый. Шәһәрне басып алган сугышчылар кызларны әсир итәләр. Нәфрәтләнгән ата буйсынмас кызларны шәһәр диварлары янына күмеп, каланы җир белән тигезләргә әмер бирә. Сугышчылар кызлар шәһәрен тар-мар итәләр. Шәһәр урынында  биек тау хасил була. Бу тау яныннан үткән һәр кеше үз иреләрен яклап шаһит киткән кызларның рухына баш иеп китә.  
     “Кызлар тавы” турындагы риваять инкыйлабка кадәрге чорны өйрәнүче галимнәрдән Артемьев һәм Шпилевскийның хезмәтләрендә дә телгә алына.
                                                         
Ольга чишмәсе.
Су яшәү чыганагы, шуңа күрә аңа бәйле к үп кенә риваятьләр барлыкка килгән.Безнең районда чишмәләр бик күп. Яңа Тимошкинао авылына кергәндә сул якта калган Ольга чишмәсенең тарихы  турында берем дә белми диярлек. Риваятьләргә караганда, кайчандыр бк авылда Ольга исемле кыз булган. Ул бик усал үги әнисе белән яшәгән. Бервакыт бу кызга бер егет гашыйк булган, әмма үги ана, аларга очрашырга рөхсәт бирмичә, Ольга авыр эшләрне кушып кына торган. Бары тик Ольга ерак чишмәгә суга барганда гына, аларга бик азга булсада очрашу мөмкинлеге туган.Чишмәгә суга килгән кыз сөйгәне янына тау башына менеп төшә торган булган.
     Бервакыт кыз, чишмәгә су алырга килгән җиреннән, гадәттәгечә, тау башына егет янына менә.Очрашу шатлыгы белән кич җткәнен дә сизми калалар. Кыз куркуыннан нишләргә дә белми. Ә егет аны кочагына ала да :”Мин сине беркая да җибәрмим, әйдә безгә кайтабыз, син минем хатыным булырсың, “-ди. Ольга шатлыгыннан, су ала торган чүлмәген төшереп җибәрә. Чүлмәк  таудан аска таба тәгәрәп төшә, һәм шул урында чишмә бәреп чыга. Ә алар басып торган урында тормыш һәм саф мәхәббәт  символы булган юкә агачы үсеп чыга. Бу чишмәнең  суы шундый татлы.Кем шул чишмә суын авыз итә, аның күңелендә туган җиренә, анда яшәүче кешеләргә карата мәхәббәт арта. Тормыш агачы тирә- юньгә яшәү яме таратып тора. Шуңа да бер-берсенә гашыйк яшьләр бу урынга еш киләләр.

                                                    Кыязлы авылы.
        Авылның сул ягыннан ага торган Кыязлы елгасы Чирмешән районы Яңа Кади авылыннан җиде чакрым ераклыктагы Кызыл Чишмә авылыннан башлана. Чишмә кызыл балчыктан сакрып чыга. Борынгы заманнардан ук яз көннәрендә, елга ярларыннан ташып чыгып, болыннарны су баскан, нәтиҗәдә, бик күп кәсләр барлыкка килгән. Шуңааны Кәсле су дип атаганнар. Шуннан чыгып, авылны да Кәсле-Кәсләү (Кязляу) дип исемләгәннәр.         Болындагы кәсләрне халык киң файдаланган, хәтта җыеп күрше авылларга да саткан. Өй күтәргәндә, ул мүкне алыштырган. Соңрак , халык санын исәпкә алучылар рус чиновникларына  җибәргән хисапларында Кәслене “Киязлы” дип язалар. Нәтиҗәдә, рәсми документларда авылның исеме “Кыязлы”дип атала башлый. 1781 елгы халык санын алу вакытында  ике авылның берсе булып Кыязлы – Ишмәт тә искә алына, ә 1880 елда исә ике авыл берләшеп, Кыязлы дип кенә атала башлый.
     Авыл кешесе Минһаҗ бабай , үзенең ата-бабалары сөйләвенә нигезләнеп.Кыязлы авылына 700 еллар бар дип саный. Казан дәүләт университеты профессоры С.М.Шпилевский “Казан губернасында борынгы шәһәрләр һәм башка болгар- татар һәйкәлләре” дигән китабында Кыязлыны (Кәсләү) Болгар дәүләтендәге борынгы шәһәрләрдән саный. Ул монда мөселман дини мәгърифәтчесе Хаҗи Мәхдүмзадә Йосыф Коръәни күмелгән ди. Әлеге мәгълүматлардан чыгып, урта гасырлардагы Киязлы шәһәре Болгар патшалыгына кергән имәнкискәлеләр шәһәрлеге урыны белән тәңгәл килә.
     1870 – 1890 елларда Казан губернасы  өязләрен өйрәнүче танылган тарихчы этнограф И.А.Износков  “Кыязлы – Ишмәт авылы 300 ел элек Шәрбәннән  аерылып чыккан”,- дип яза. Әлеге мәгълүматларга караганда, биредә татарлар  чувашлар килгәнче 100 елдан артык элгәрерәк яшәгәннәр. Чувашларның Аксубай районы территориясенә күченеп килүләре исә XVIII гасыр башына туры килә.


                                 Иске Мокшина авылы.
        Иске Мокшино авылы төрле өязләрдән килгән чуваш крестьннары тарафыннан 1697 елда оештырыла. Авыл аның иң өлкән кешесе Мокша Вырастаев исеме белән аталган. Халкы Зур Сөлчә һәм Үчүк елгалары арасында урнашкан. 
      Ул чакларда чуаш ызбалары агачтан ясалган, салам, сирәк кенә кайрыбелән тышлаган һәм “кара” дип аталган, чөнки мичләре морҗасыз булган. Җир идәнле ызба уртасында, тәбәнәк кенә калкулыкта, балчык мич торган. Төтен  диварларның берсендә өстә урнашкан тәрәзәдән чыккан. Утны кремний кыйпылчыгын ышкылап кабызганнар. Ризыкны өч аяклы тимер боҗрага урнаштырылган казаннарда һәм чуеннарда әзерләнгәннәр. Стена буйларында сәке, урындыклар һәм өстәл торган. Тәрәзәләр үгез карындыгы белән капланган. Ызба артында каралтылар урнашкан 
















                     
4.Йомгаклау.

       Кеше һәрвакыт үз туган җирен яратып, аңа тартылып , аның үткәнен һәм бүгенгесен хәтердә барлап яши.Туган ягыңның, үз район һәм авылыңның тарихын белү- һәр кешенең изге бурычы. Аксубай төбәгенең үткәнене һәм бүгенге тормышын  куз алларга ярдәм иткән яңа “Ефэк юл буйлап ” китабы районның визит карточкасы . Чөнки ул аксубай районы авылларының тарихи һәм истәлекле урыннары турындагы легендалар һәм риваятьләрне үз эченә алган. Әлеге  риваятьләрне укып , без Шәхре Бану (Шәрбән) Болгар шәһәрчеге Мәрҗән, Ольга чишмәсе, Кызлар тавы (Татар Сөнчәлесе авылы) һ.б. тулырак мәгълүмәт алдвк.
       Шушындый үзечәлекле һәм ямьле  районда туганыма мин бик сөенәм. Һәр яңа көн тугач, Аксубайның  тагын да гүзәлрәк күренешләрен күреп сокланам, үземә яңалык итеп алам. Бүгенге матурлыгын күрә алу – бер бәхет, ә инде аның үткән хатирәләрен белү – мең бәхет. Шуңадырмы, мин шушы эшкә зур теләк һәм кызыксыну белән алындым. Районымның тарихын өйрәнү өчен барлык мөмкинлекләрдән дә файдаландым. Әби-бабайлардан сораштыру, тарихи документларга мөрәҗәгать итү, иптәшләрем белән берлектә нигез тарихын өйрәнү – болар барысы да минем хезмәтемдә чагыла. Киләчәктә дә тарихлар язылу дәвам итсен, районнарның, авылларның матурлыгы, кешеләрнең уңган булуы башка буыннарга барып җитсен иде. Чөнки үткәнен белмәгәннең, киләчәге дә юк.
                    
                         Чыңлап торган – мәңге тере хәтер,
                         Оныкларга – чал тарихны әйтер...                                     
     Сүземне йомгаклап, шуны әйтәсем килә: без үз Туган төбәгебез тарихын ныграк өйрәнәбез икән аның киләчәге турында да тирәнрәк уйланырбыз дигән нигез бар. Тарихны белү , тарихи истәлекләрне бергә туплау, саклау безгә тормышта үз урыныбызны табарга, Ватаныбызга файдалы булып үсәргә ярдәм итәр. Һәрбер яңа буыннын язмышы үткән заман белән аерылгысыз бәйләнештә тора. Бүгенге материаль һәм рухи культурабызның, барлык казанышларыбыз һәм җиңүтәребезнең чыганагы әнә шуннан килә.

